
do planeamento municipal de prevención e defensa contra os 

incendios forestais compétenlles aos alcaldes ou alcaldesas. 
A elaboración, execución e actualización deste planeamento ten carácter obrigatorio. 
E volve preguntar: Teñen idea en ir establecendo unha planificación en materia de prevención e 
defensa de incendios forestais, de tal xeito que non lle pille o toro, (mellor dito, a toura que por 
algo estamos en Galiza,) e non estar unicamente a expensas do ditamínado dende a xunta do PP, 
sen aportar voz ou voto nas medidas erróneas ordenadas dende Santiago ao respecto? 
Continúa dicindo que "os seus compañeiros de Santiago o están facendo tan mal que ata 
vostedes o recoñecen...poderían mandarlle unha mocioncílla instándolles a corrixir a nefasta 
estratexia de prevención e defensa contra incendios forestais... veña, desmelénense un pouco, e 
senón unha notiña de prensa expresando o que non se atreven a dicir en alto respecto o 
convenio de brigadas deste ano... ah!, e vostedes póñanse as pilas que os incendios se apagan en 
invemo...prevención, prevención e prevención e no seu caso... planificación, moita 
planificación. . ." 

O concelleiro REGUERA OCAMPO di que o convenio era importante para o Concello, sobre 
todo polo aspecto da prevención e que o expediente de contratación foi asinado o 30 de xullo. 
Parécelle que houbo falta de dilixencia e xestión que fixo que Redondela quedara sen unha 
brigada contra incendios e, o que é máis importante, sen prevención. 
O concelleiro GONZÁLEZ BARBEIRO di que non hai falla de previsión e que a copia do 
Convenio chegou a finais de xuño. Di que o señor Reguera sabe perfectamente o que pasou co 
Grumir. Sinala que había problemas para contratalos, equipándoos, formándoos, viabilidade 
económica..etc non quedou máis remedio que acudir á empresa privada. Pasou o mesmo 
noutros Concellos. Índica que a metade da subvención era para o desbroce. Di tamén que no 
Concello hai un Plan pero non se desenvolveu porque dende que se fixo está durmido nun 
armario. 

Dado o avanzado da hora, e ao abeiro do artigo 87 do Real Decreto 2568/1986 de 28 de 
novembro polo que se aprobou o Regulamento de Organización, Funcionamento e Réxime 
Xurídico das Corporacións Locais, a Presidencia levanta a sesión, sendo as vinte e tres horas e 
cincuenta e nove minutos da data indicada no encabezamento, de todo o que se estende a 
presente acta da que, como Secretaria, dou fe.- 

ACTA 16/2013 
SESIÓN ORDINARIA CELEBRADA POLO PLENO DO CONCELLO O DÍA 26 SETEMBRO 
2013 

ORDE DO DÍA 
1 APROBACIÓN, SE PROCEDE, DA ACTA DA ÚLTIMA SESIÓN. 
2 DAR CONTA D EXPEDIENTES DE MODIFICACIÓN DE CRÉDITO. 
3 DAR CONTA DA EXECUCIÓN DO ORZAMENTO E DA SITUACIÓN DA TESOURERÍA 
NO 1° SEMESTRE DO ANO 2013. 
4 DAR CONTA DO CUMPRIMENTO DA ESTABILIDADE ORZAMENTARIA E A REGRA DE 
GASTO NO 2° TRIMESTRE DO ANO 2013 
5 APROBACIÓN DO PLAN ECONÓMICO FINANCEIRO 
6 ACTIVIDADES DE CONTROL DE PLENO: 
6.1 DAR CONTA RESOLUCIÓNS DA ALCALDÍA. 
6.2 MOCIÓNS



6.2.1 MOCION DO GRUPO MUNICIPAL DO BNG EN APOIO AS PERSOAS QUE RECIBEN 
PENSIÓNS DE ESTADOS ESTRANXEIROS ' 

6.2.2 MOCIÓN DO GRUPO MUNICIPAL DE A.E.R. SOBRE A CEMENTEIRA DE VILAR 
6.2.3 MOCIÓN DO GRUPO MUNICIPAL DE A.E.R., SOBRE OS VERQUIDOS AOS RIOS 
6.3 SOLICITUDE DE COMPARECENCIAS. 
6.4 ROGOS E PREGUNTAS. 
Na Casa do Concello de Redondela, sendo as vinte horas do día vinte e seis de setembro de 
dous mil trece, baixo a Presidencia do alcalde Javier Bas Corugeíra e a asistencia dos/ as 
concelleiros/ as: Miguel Angel Álvarez Ballesteros, Julio Carlos Alonso Monteagudo, María 
Teresa París Blanco, Ana María Alonso Alonso, Jesús Crespo López, María José Barciela Barros, 
Erminda Quelle Fernández, Arturo González Barbeiro, Cándido Vilaboa Figueroa, Eduardo José 
Reguera Ocampo, Luís Alberto Orge Míguez, Digna Rosa Rivas Gómez, Antonio Cabaleiro 
Millares, Leticia González Guisande, Leonardo Cabaleiro Couñago, Antonio Vázquez Saco, José 
García Míguez, Cecilia Pérez Orge, Xoan Carlos González Campo e Alfonso Blanco Pérez, 
tamén asistiu o interventor do Concello Ángel Santamarina Rivera, actuando como secretaria o 
secretaria xeral do Concello Ana Begoña Merino Gil, constitúese o Pleno do Concello, en sesión 
ordinaria, conforme á convocatoria e de acordo coa Orde do Día. 
INCIDENCIAS.- 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero. 
A Presidencia declara aberta a sesión, en primeira convocatoria, procedéndose a tratar os puntos 
da Orde do Día.- 
1.- APROBACIÓN, SE PROCEDE, DA ACTA DA ÚLTIMA SESIÓN. 
En relación ao Acta da sesión anterior, celebrada con carácter ordinario o día 5 de setembro de 
2013, o concelleiro Blanco Pérez di que debe facerse constar na páxina 19, que a concelleira de 
Facenda comprometeuse a dar explicacións pero tamén a facilita-los reparos que se produzan 
cando exista un reparo importante ou cando a oposición o demande. 
En votación ordinaria e por unanimidade dos/ as concelleiros/ as, sendo vinte e un votos a favor 
(10 do PP, 8 do PsdeG-PSOE, 2 do BNG e 1 de AER), aprobouse a rectificación arriba indicada e 
o texto definitivo da acta de referencia. 
2.- DAR CONTA DE EXPEDIENTES DE MODIFICACIÓN DE CRÉDITO.- 
Dada conta dos seguintes expedientes administrativos de modificación de crédito: 
MC 23/13 gc 06-13, mediante xeración de crédito, por importe de 119.907,07 euros, aprobado 
por Resolución da Alcaldía de data 06.09.13. 
MC 24/2013 tc 07-13, mediante transferencia de crédito, por importe de 27.986,56 euros, 
aprobado por Resolución da Alcaldía de data 13.09.2013. 
O Concello Pleno quedou enterado dos expedientes administrativos de modificación de crédito, 
anteriormente relacionados.- 

3. DAR CONTA DA EXECUCIÓN DO ORZAMENTO E DA SITUACIÓN DA TESOURERÍA NO 1° SEMESTRE DO ANO 2013. 
Dáse conta ao pleno do estado da situación do orzamento de gastos e do orzamento de ingresos, 
así como do estado da situación de existencias de tesourería a día 30/ 06/ 2013 
O Concello Pleno pleno queda enterado. 
4. DAR CONTA DO CUMPRIMENTO DA ESTABILIDADE ORZAMENTARIA E A REGRA DE GASTO NO 2° TRIMESTRE DO ANO 2013



Dáse conta do ' 

estabilidade orzamen ' regra do gasto do s gundo trimestre do ano 2013. 
O Concello Pleno queda enterado. 
5. APROBACIÓN DO PLAN ECONÓMICO FINANCEIRO 
ANTECEDENTES.- 
Visto o ditame da Comisión Informativa de Economía, Facenda e Desenvolvemento Local de 
data 20 de setembro de 2013, que transcrito dí: 
"O Concello procedeu a enviar, dentro do prazo establecido polo Ministerio de Facenda e 
Economía, a información económico do segundo trimestre. 
En dita información, o Concello presenta inestabilidade orzamentaria por importe de 420.732,87 
€, o cal provoca que se deba aprobar un plan económico fínanceíro. 
De acordo co recollido no envío da información e no informe de Intervención, esa inestabilidade 
prodúcese coma consecuencia da incorporación de remanentes de crédito financiados con 
exceso de financiamento. 
Para este caso, e segundo a consulta evacuada pola IGAE a partir dunha resposta da Secretaría 
Xeral de Coordinación Autonómica e Local, o plan económico financeiro limitarase a expor a 
orixe do desequilibrio e a recoller coma medida a aprobación do orzamento do ano seguinte en 
situación de equilibrio orzamentario. 
É estas son as motivacíóns que levan a propor a esta Comisión Informativa de Economía, 
Facenda e Desenvolvemento Local: 
PRIMEIRO.- Aprobar o plan económico financeiro que se achega xunto con esta proposta e que 
recolle que a causa da inestabilidade orzamentaria prodúcese coma consecuencia da 
incorporación remanentes de crédito financiados con exceso de financiamento adoptando coma 
medida a aprobación do orzamento no ano seguinte en situación de equilibrio orzamentario e 
da regra de gasto. 
SEGUNDO.- Faculta-lo Alcalde-Presidente ou Concelleiro en quen delegue, para levar a cabo 
tódolos trámites necesarios para a consecución deste fin. 
Votacións e ditame.- A comisión informativa de Economía, Facenda e Desenvolvemento 
Local, en votación ordinaria, e cos votos a favor do PP e do PSOE e a abstención do BNG e AER, 
estimaron oportuno dítaminar favorablemente a proposta. 
INTERVENCIÓNS.- 
O concelleiro Blanco Pérez dique se vai abster . 

A concelleira Pérez Orge di que tamén se van abster. Considera que Facenda está impondo unha 
carga de traballo extra ás entidades locais para conseguir o obxectivo de estabilidade 
orzamentaria. Estima que o control é excesivo. 
O concelleiro Cabaleiro Couñago di que pediron explicacións ao Interventor e á vista das 
mesmas decidiron votar a favor porque consideran que é unha cuestión técnica e porque dicir sí 
a este plan non implica dicir que si aos orzamentos do ano seguinte e caso contrario, 
incumpriríase a regra e ísto podería levar a unha sanción ao Concello ou outras consecuencias 
que non desexan. 
A concelleira Alonso Alonso di que non coincide coa voceira do BNG dado que aínda que sí 
representa unha maior carga de traballo levan máis de dous anos tratando de controlar o tema e 
a previsión ou a anticipación sobre determinados problemas é importante. Espera que o 2013 
remate en estabilidade. Agradece ao PSOE o apoio xa que considera que é unha obríga que hai 
que cumprir para evitar algún tipo de sanción. 
A concelleira Pérez Orge di que a carga sobre a administración local é excesiva e nese punto sí



coincide coa concelleira de Facenda. 
VOTACIÓN E ACORDO 
Sometido o asunto a votación, o Concello Pleno, en votación ordinaria e por maioría dos/ as 
concelleiros/ as, sendo dezaoito votos a favor (10 do PP e 8 do PsdeG-PSOE) e tres abstencións 
(2 do BNG e 1 de AER) aprobou a proposta transcrita nos antecedentes. 
6. ACTIVIDADES DE CONTROL DE PLENO: 
6.1 DAR CONTA RESOLUCIÓNS DA ALCALDÍA. 
Dáse conta das resolucións de alcaldía dende o día 1 ao 20 de setembro de 2013. 
O Pleno do Concello queda enterado. 
6.2 MOCIÓNS 
6.2.1 MOCIÓN DO GRUPO MUNICIPAL DO BNG EN APOIO AS PERSOAS QUE RECIBEN 
PENSIÓNS DE ESTADOS ESTRANXEIROS 
Moción presentada polo Grupo Municipal do BNG, no Rexistro Xeral do Concello, con data 18 
de setembro de 2013, que transcrita di: 
"Galiza padeceu, e continúa padecendo, unha emigración brutal. Miles de galegos eigalegas 
emigraron desde comezos do século XIX a moitos países para procurar un medio de vida. Hoxe, 
persoas mozas cunha alta cualificación, tamén se ven obrigadas a facer o mesmo que fixeron os 
seus avós e avoas para poderen ter un traballo. 
Moitas das persoas emigrantes, xa de retorno na Galiza e en idade de xubilación, son 
beneficiarias de pensións que perciben de estados estranxeiros. Nos últimos meses este colectivo 
comezou a recibir requirimentos da Axencia Tributaria para que declaren as cantidades 
percibidas durante o ano 2008 en concepto de pensións no estranxeiro, coa finalidade de 
proceder á regularización ou no seu caso formulación da declaración sobre o imposto das 
persoas físicas correspondente ao exercicio de 2008. 
Estes requirimentos, que tamén indican a obriga a realizar esta actualización en relación cos 
exercicios de 2009, 2010 e 2011, estanse producindo nos últimos días de forma masiva en toda 
Galiza afectando a milleiros de persoas pensionistas retornadas, e de forma moi intensa, tamén a 
veciños e veciñas do noso concello. 
Hai que constatar que estas persoas nunca recibiron ningún tipo de información en relación coa 
súa obriga de declararen as contías das pensións percibidas no estranxeiro. Existía un total 
descoñecemento da obriga de facer esa declaración anual do IRPF, o que confirma a falta de 
intencionalidade ou de defraudar por parte destas, e que se apoia co feito de os estados 
pagadores nunca lles expediren ningunha certificación en relación coas cantidades percibidas. 
Con estes antecedentes resulta sorprendente que, cinco anos máis tarde, reciban este tipo de 
requirimentos por parte da Axencia Tributaria, coa advertencia dunha posíbel sanción por non 
teren cumprido con obrigas tributarias que descoñecían. E cando os evasores fiscais se 
benefician de amnistías, constitúe unha auténtica inmoralidade a simple ameaza dunha sanción 
a estas persoas, traballadores e traballadoras emigrantes retornadas, 
Desde o mes de febreiro veñen mantendo reunións coa Axencia Tributaria sen que se obtivesen 
resultados concretos, agás a posibilidade de ampliación de prazos para o pago das declaracións 
complementarias. 

Por outro lado, até hai poucas semanas os expedientes sancionadores referíanse ao exercicio de 
2008 e permitían a presentación en período voluntario das declaracións dos anos 2009, 2010, 
2011 e 2012. Porén temos coñecemento de que recentemente hai persoas que recibiron 
expedientes que inclúen todos os exercicios, un feito que complica de forma moi relevante a súa 
situación. 

A única saída a esta situación é que o Goberno do Estado anule todos os expedientes

- a para informar adecuadamente as persoas 

pensionistas afectadas das súas obrigas tributarias futuras, obviando os exercicios do período 
2008-2012. Esta medida é a única razoábel e xusta tendo en conta a inexistencia de información e 
a ausencia de responsabilidade e por tanto de vontade de fraude por parte destas persoas. 
E sen prexuízo das medidas urxentes para evitarlles esta penosa situación, é preciso que, por 
parte do Goberno do Estado para evitar novas situacións, se revisen os convenios marco con 

Msg/L? outros países, como por exemplo o estabelecido con Alemaña no ano 2012. 
“5 Por iso, o BNG solicita do Pleno da Corporación Municipal de Redondela a adopción do 

seguinte ACORDO 
1.-Manifestar o apoio deste concello aos veciños e ás veciñas beneficiarias de pensións 
percibidas no estranxeiro afectadas pola reclamación da Axencia Estatal Tributaria. 
2.-Instar á Xunta de Galiza a 

1. Estabelecer mecanismos para colaborar con este concello na prestación de asesoramento a 
todas as persoas afectadas que o precisaren. 
2. Demandar do Goberno do Estado a adopción urxente das seguintes medidas: 
a) A anulación de todos os expedientes sancionadores instruídos pola Axencia Estatal Tributaria 
e que se lles notificaron nos últimos meses a persoas beneficiarias galegas de pensións no 
estranxeiro por non tributaren por estas cantidades nos exercicios a partir do ano 2008, tendo en 
conta o absoluto descoñecemento que tiñan desta obriga tributaria. 
b) O inicio dunha campaña de información a todas as persoas afectadas das súas obrigas 
tributarias futuras, anulando os requirimentos relativos aos exercicios comprendidos entre os 
anos 2008 e 2012. 

c) A revisión dos convenios marco con outros países para evitar que situacións deste tipo poidan 
volver a producirse no futuro. 
3.Trasladar este acordo ao presidente da Xunta de Galiza, presidente do Goberno do Estado e 
grupos parlamentares do Parlamento de Galiza e Congreso de Deputados." 
INTERVENCIÓNS 
O concelleiro Blanco Pérez di que están de acordo coa moción. 
O concelleiro Orge Míguez di que están de acordo en que se lles exima das sancións, recargas... 
etc. aínda que considera que a obriga tributaria hai que pagala. 
A concelleira Paris Blanco refírese a un acordo adoptado polo pleno do parlamento galego co 
voto favorable de todas as forzas políticas o 11.09.2013 e considera que o texto da mesma é 
axeitado para incluilo na moción como emenda : 

"O Pleno do Concello de Redondela insta á Xunta de Galicia a que solicite do goberno de 
España que, na inspección que se está dirixindo por parte da Axencia Estatal da Administración 
Tributaria a pensionistas que á súa vez teñan pensións da emigración, tendo en conta as actuais 
circunstancias de recesión económica, os altos niveis de desemprego e o empobrecemento das 
familias moitas das cales hoxe dependen, para a súa supervivencia, dos ingresos mensuais 
destes pensionistas nos seus fogares, adopte as seguintes medidas: 
1. Regularizar a situación dos pensionistas sen consíderalos como defraudadores fiscais, 
ofertando información pormenorizada e homoxénea das súas obrigas fiscais. 
2. Habilitar, para o caso de que teñan que afrontar pagos polas súas declaracións 
complementarias , períodos de pagamento máis longos que os estipulados habitualmente, en 
aras de evitar un quebranto económico nas unidades familiares destes pensionistas. 
3. Eximir do pago de sancións a aqueles pensionistas que regularicen a súa situación fiscal. 
4. A revisión dos convenios marco con outros países para evitar que a situacións deste tipo



poidan volver producirse no futuro. 
5. Que se teñan en conta todos os criterios anteriores para estimar os recursos que se presenten 
ante as sancións xa comunicadas." 

A concelleira Pérez Orge di que non acepta a emenda porque queren resolver xa o problema, 
namentres que o resto asumen unha solución que se alongará no tempo. Di que o BNG pensa 
que non deben de pagar con efectos retroactivos xa que non son defraudadores e tiñan 
ignorancia completa de que debían declarar. Están de acordo en que paguen a partir de xa, 
cando teñan información pero non sobre o anterior. 
A concelleira París Blanco di que o feito real de que non tiñan información non lles exime de 
pagar xa que a obriga a tiñan realmente. Sinala que a lei é igual para todos xa que se non os 
pensionistas nacionais quedarían discriminados. 
A concelleira Pérez Orge di que cando a desinformación a teñen miles mal traballo fixo o 
Ministerio de Facenda. Sinala que o feito de que o parlamento aprobara un acordo de mínimos 
non quere dicir que o BNG poida traer unha proposta de máximos e que non teñen constancia 
de que se mandara a Facenda o acordo do parlamento. 
VOTACIÓN E ACORDO 
O Concello Pleno, en votación ordinaria e por maioría dos/ as concelleiros/ as, sendo once 
votos a favor (8 do PsdeG-PSOE, 2 do BNG e 1 de AER ) e dez abstencións (10 do PP) aprobou a 
moción transcrita nos antecedentes. 
6.2.2 -MOCIÓN SOBRE A CEMENTEIRA DE VILAR 
ANTECEDENTES 
Moción presentada polo grupo municipal AER o día 20/09/ 2013, con número de RXE 12975 que 
da seguinte tenor literal: 
"O 25 de agosto de 1989, a arquitecta asesora do Concello de Redondela emite informe no que se 
manifesta que, segundo o art. 84 da Lei do Chan de Galicia, para poder edificar nesa zona é 
preciso o desenvolvemento do correspondente plan parcial, pero a instalación poderíase 
autorizar segundo o disposto na mesma Lei, sempre que: se respecten as condicións establecidas 
nas normas, se garanta a seguridade, salubridade e non contaminación, exista acceso público ao 
terreo debidamente pavimentado, e o propietario se comprometa a executar os servizos 
urbanísticos mínimos de abastecemento e evacuación de augas e a subministración de enerxía 
eléctrica. 

O 2 de outubro de 1989, o Concello de Redondela remite á empresa Hormigones Vigo, S.L. un 
requirimento para que no prazo de quince días presente a documentación esixida pola 
arquitecta municipal, suspendéndose entrementres a tramitación. 
O 29 de outubro de 1989, os veciños e os pais de alumnos do Colexio Público Porto Cabeiro 
formulan denuncia ante a Consellería de Educación da Xunta de Galicia, en relación aos fumes e 
po que produce a industria e que impiden aos nenos saír ao patio. 
O 24 de outubro de 1989, ten entrada no Concello de Redondela un escrito do Delegado 
Provincial de Pontevedra da Consellería de Educación, no que se advirte sobre os posibles riscos 
da situación da devandita planta nas inmediacións do colexio público e solicitando do Concello 
de Redondela que efectúe as dilixencias de comprobación necesarias sobre o procedemento de 
instalación e o cumprimento dos requisitos. 
O 25 de novembro de 1989, malia que a tramitación da licenza estaba suspendida por falta de 
documentación, procédese a publicar no diario Faro de Vigo e no Taboleiro de Editos do 
Concello de Redondela a solicitude de Hormigones Vigo, S.L., sen que se formulen alegacións, 
aínda que o secretario do Concello, o 8 de xaneiro de 1990, di que as alegacións presentadas pola 
Asociación de Fabricantes de Hormigón e pola Consellería de Educación foron presentadas 
extemporaneamente.

que se dá conta da construción da planta de fab cación de Hormigones Vigo, S.L. duns silos de 
grande altura, e poñendo de manifesto a ilegalidade respecto á lexislación aplicable sobre a 
concesión de licenzas. 
O 21 de marzo de 1990, ten entrada no Goberno Civil de Pontevedra un escrito dos pais de 
alumnos do colexio de Porto Cabeiro denunciando a actividade da planta de formigón, que xera 
pos que impiden o normal desenvolvemento das actividades escolares, o cal é remitido ao 
Concello de Redondela. 
O 26 de abril de 1990, ten entrada no Concello de Redondela un oficio da Xefatura Provincial de 
Urbanismo de Pontevedra da Consellería de Ordenación do Territorio e Obras Públicas da 
Xunta de Galicia no que, facendo referencia a un oficio do Concello de data 20 de marzo de 
1990, polo que se lles remite o expediente da planta de formigón, se devolve o mesmo por falta 
de documentación. 
O 7 de maio de 1990, preséntase no Concello de Redondela escrito da empresa Hormigones 
Vigo, S.L. achegando documentación consistente nun escrito sen firma de técnico algún e sen 
visado colexial, coas características da obra, o cal foi remitido ese mesmo día á Comisión 
Provincial do Urbanismo. 
O 9 de maio de 1990, recíbese no Concello de Redondela escrito da Consellería da Presidencia e 
Administración Pública da Xunta de Galicia, na que se dá conta das denuncias presentadas pola 
Consellería de Educación e se solicita información ao Concello. 
O 11 de maio de 1990, dítase resolución polo Concello de Redondela pola que se decreta o 
cesamento inmediato da actividade da planta de formigón. 
O 4 de xuño de 1990, a Comisión Provincial de Urbanismo de Pontevedra comunica a concesión 
da autorización para a construción da planta de formigón solicitada por Hormigones Vigo, S.L. 
O 27 de xullo de 1990, ten entrada no Concello de Redondela a solicitude de licenza de obras 
para a construción da planta de fabricación de formigón de Hormigones Vigo, S.L., na que se di 
que se acompañan os proxectos técnicos, co visado do Colexio de Aparelladores e Arquitectos 
Técnicos de Pontevedra de data do 2 de agosto de 1990. O plano ten visado do 22 de setembro 
de 1990. A solicitude foi ditaminada favorablemente pola Comisión de Obras do Concello de 
Redondela o 26 de novembro de 1990. 
O 7 de setembro de 1990, Hormigones Vigo, S.L. presenta solicitude de licenza de actividades 
molestas, insalubres e perigosas para a planta de formigón. 
O 19 de setembro de 1990 ten entrada no Concello de Redondela unha petición do Sr. Crespo 
solicitando información sobre as licenzas que ostenta a empresa Hormigones Vigo, S.L.; e o 5 de 
outubro ten entrada unha solicitude similar da Unión de Consumidores de Pontevedra. As dúas 
peticións non foron contestadas. 
O 17 de decembro de 1990 ten entrada no Concello de Redondela un escrito do claustro de 
profesores do Colexio Público Porto Cabeiro no que se comunica que se suspenderon as 
actividades deportivas no exterior debido á contaminación atmosférica producida pola planta 
Hormigones Vigo, S.L., e dando conta das medicións realizadas pola Consellería de Sanidade, 
que dan resultados ata 16 veces superiores aos permitidos de partículas en suspensión. 
O 28 de xaneiro de 1991 ten entrada un escrito da Delegación Provincial de Pontevedra da 
Consellería de Educación remitíndo as medicións de partículas en suspensión efectuadas os días 
4, 18, 19 e 20 de abril de 1990 que botan taxas ata 16 veces superiores ás permitidas 
O 7 de febreiro de 1991 ten entrada no Concello de Redondela escrito da Delegación Provincial 
da Consellería da Presidencia polo que se ordena que a empresa adopte de modo inmediato as 
medidas correctoras propostas pola Comisión Provincial de Medio, consistentes na instalación 
dunha rede de aspersores, o que é comunicado á empresa polo Concello de Redondela o 22 de 
febreiro de 1991, onde se lle advirte que, se fan caso omiso, procederase ao peche da industria



sen máis trámite. 

O 11 de xullo de 1991 o Concello de Redondela emite decreto de admisión a trámite da 
solicitude da licenza de actividade da planta de fabricación, acordándose a publicación deste, 
que se efectúa no B.O.P. de Pontevedra n 167 do 20 de xullo de 1991. 
O 1 de agosto de 1991 preséntanse alegacións mediante escrito ao que se acompaña informe de 
medición de ruídos efectuado entre os días 12 e 24 de xullo de 1990, así como unha acta notarial 
do 21 de decembro de 1990 que deixa constancia dos ruídos que se producen e do estado do 
camiño de acceso. Ese mesmo día ten entrada un escrito de alegacións da ANPA de Porto 
Cabeiro 

O 17 de setembro de 1991 a Comisión de Goberno do Concello de Redondela emite informe 
favorable á concesión da licenza de actividade para o proxecto de instalación da planta de 
fabricación de formigón, e o 14 de outubro remítese o expediente á Comisión Provincial de 
Medio para a cualificación de actividade. 
O 13 de decembro de 1991 a Ponencia Técnica da Comisión Provincial de Medio suspende a 
tramitación e concede un prazo de 45 días para que se remita proxecto sobre eliminación de po, 
estudo de ruído, plano de deslinde con expresión das instalacións e a existencia de canles 
públicas. O 3 de febreiro de 1992 esíxese a presentación do estudo de efectos ambientais, 
documentación que non consta como presentada. 
O 2 de xullo de 1992 o Relatorio Técnico require novamente o plano de deslinde con expresión 
da instalacións e distancia de canles públicas, que se presenta mediante escrito do 27 de outubro 
de 1992. 

O 21 de decembro de 1992 o Relatorio Técnico require que se presente autorización de 
verteduras e obras na zona de policía da canle pública e, transcorridos os 90 días de prazo 
concedido para iso, o 30 de maio de 1993, declárase a caducidade do expediente ao devolverse 
ao Concello de Redondela. 
O 1 de abril de 1993 a empresa Hormigones Vigo, S.L. presenta novamente o mesmo plano de 
deslinde presentado en outubro de 1992, sendo remitido á Comisión Provincial de Medio 
mediante oficio do Concello de data 5 de abril de 1993. 
O 7 de maio de 1993 a Ponencia Técnica de Medio reitera a anterior solicitude de presentación 
da autorización de verteduras e obras na zona de policía de canle pública, e o 2 de setembro de 
1993 declárase caducado o expediente por non presentar a documentación requirida. 
O 15 de setembro de 1993 o Concello de Redondela remite escrito á Ponencia Técnica no que se 
manifesta que Hormigones Vigo, S.L. solicitou autorización de verteduras e obras ao servizo de 
Medio da COTOP de Vigo, quen se reafirma no Relatorio Técnico do 19 de xullo, sen que conste 
no expediente da solicitude. 
O 16 de novembro de 1993 a Ponencia Técnica manifesta que non se achegou a documentación 
solicitada en anteriores escritos, polo que se reitera a necesidade da súa presentación, sen que 
conste a presentación de documentación algunha. 
O 4 de Maio de 1994 a Comisión Provincial de Medio informa favorablemente a licenza 
solicitada, cualificándoa de molesta por produción de ruídos e po e condiciónaa á instalación 
das medidas correctoras propostas, a obter a autorización pertinente do organismo de conca e 
lémbralle o cumprimento do Regulamento. 
Entrementres, séguense producindo denuncias sobre a actividade que, sen licenza de ningún 
tipo, se desenvolvía na mencionada planta de formigón; así, o 22 de xuño de 1993 e o 25 de 
agosto de 1993 preséntanse denuncias por ruídos e falta de medidas correctoras, ademais de por 
utilización de bucina polos camións da fábrica. 
O 17 de setembro de 1993 preséntase denuncia ante a Xefatura de Protección Ambiental pola 
produción de ruídos, contaminación e deposito de lixos no interior da planta de formigón, 
remitida ao Concello de Redondela o 5 de outubro de 1993, manifestándose que a actividade da

empresa está nese mo .- nto. sen - ificar e, polo ¡v- nto, carece de licenza de apertura. 
O 28 de outubro de 1993 preséntase nova denuncia polas lamas producidas pola fábrica, que 
impiden transitar polo camiño público, e o 29 de outubro preséntase nova denuncia pola 
ilegalidade da industria, carecer de licenza, ser contaminante e non respectar as distancias 
esixidas. 

O 5 de novembro de 1993, a Policía Local de Redondela responde ás denuncias mediante un 
informe, no que se recoñece que a empresa está en funcionamento, recoméndase asfaltar o 
camiño para evitar os pos e lamas, e dise que urbanisticamente a industria está emprazada en 
chan urbanizable industrial, segimdo as Normas Subsidiarias, correspondéndolle o grao 1 
(definido como "pequenos talleres ou naves de tipo medio subsidiarios que, ocupando unha 
gran parte da parcela, son capaces de axustarse elasticamente en todo momento á demanda e 
medida da pequena empresa") e faise mención ao art. 57 das Normas Subsidiarias, aplicable ás 
edificacións que alberguen actividades industriais que, de conformidade co Regulamento de 
Actividades Molestas, Insalubres, Nocivas e Perigosas, poidan situarse en áreas próximas a 
zonas de vivenda, rematando coa afirmación de que "non se observa ningún tipo de infracción 
na actividade denunciada", recoñecéndose que está pendente de que a Comisión Provincial de 
Medio remita informe sobre a solicitude de licenza de actividade. 
O 2 de febreiro de 1994 ten entrada no Concello de Redondela un escrito do Valedor do Pobo, 
dando conta da denuncia presentada, e solicitando información sobre a actividade da planta de 
formigón; e o 24 de maio de 1994 recíbese outro en termos similares do Defensor del Pueblo. 
O 25 de maio de 1994, tras os informes do Concello, o Valedor do Pobo manifesta que a 
industria carece de licenza, non ten autorización de verteduras e que está en actividade 
ilegalmente, recomendando axilizar os trámites e o exame das medidas correctoras, adoptando 
as medidas sancionadoras oportunas, e, pola súa banda, o Defensor del Pueblo no seu escrito do 
7 de xullo de 1994, propón a clausura da actividade ata que se conceda a licenza de actividade, 
para posteriormente ser visitada polos técnicos para comprobar as medidas correctoras, non 
sendo a localización máis idónea. 
O Defensor del Pueblo, tras os informes do Concello, no seu escrito do 24 de decembro de 1994 
manifesta que como o Concello non resolveu de modo axeitado a dereito, inclúese o asunto no 
informe anual ás Cortes Xerais. 
O 11 de xaneiro de 1995 ten entrada no Concello un escrito da empresa Hormigones Vigo, S.L., 
acompañado dun documento emitido pola Consellería de Política Territorial, no que se require a 
esa empresa para que no prazo dun mes presente determinada documentación para resolver 
sobre a autorización de vertedura. 
O 18 de abril de 1995, recíbese no Concello un escrito da Comisión Provincial de Medio 
Ambiente, no que se manifesta que, á vista das denuncias presentadas contra a empresa 
Hormigones Vigo, a cal carece de licenza por non contar coa autorización de vertedura do 
organismo de conca, requírese á empresa para que reforce o sistema de aspersores, axuste o 
sistema de depuración ao proxecto e faga unha formulación correcta das redes de saneamento, 
instando ao Concello para que peche a actividade, o que é notificado á empresa o 25 de abril de 
1995. 

O 24 de abril de 1996, como consecuencia da orde de suspensión e clausura do funcionamento 
da actividade, a empresa cambia de estratexia e manifesta nun escrito que agora xa non necesita 
ningunha autorización de vertedura, pois reutiliza o 100% da auga deputada, acompañando un 
informe técnico e planos. 

O 2 de maio 1996 emítese informe polo servizo de calidade de augas da Consellería de Política 
Territorial no que se da conta da nova documentación presentada pola empresa. Ao solicitar 
informe ao Secretario do Concello, este manifesta en escrito do 6 de maio de 1996 que non se 
procede á concesión da licenza sen a autorización do organismo de conca esixida pola Comisión 
de Medio.



O 9 de maio de 1996, malia todo o anteriormente exposto, na xuntanza que celebra a Comisión 
de Goberno do Concello de Redondela acórdase conceder a licenza para a construción dunha 
planta de formigón preparado á empresa Hormigones Vigo, así como a licenza de instalación, 
advertindo que non poderá exercer a actividade sen que previamente se levante acta e se 
acompañe certificación do técnico director das obras nas que especifique a conformidade destas 
coa licenza concedida. 

O 9 de xullo de 1996 ten entrada no Concello escrito da empresa Hormigones Vigo, na que se 
manifesta que se achega a documentación requirida, á que se acompañan unha memoria e 
planos sen visado colexial 

O 19 de xullo de 1996 o Alcalde de Redondela require ao perito industrial e ao Xefe Local de 
Sanidade para que efectúen a visita de comprobación á planta de formigón. 
O 1 de agosto de 1996, o Xefe Local de Sanidade emite informe desfavorable e manifesta que 
non dispón de medios nin tempo necesario para realizar a comprobación da polución 
atmosférica 

O 12 de setembro de 1996 remítese solicitude á Delegación Provincial de Medio, para que realice 
a visita de inspección, quen responde en escrito do 24 de setembro de 1996, manifestando a súa 
estrañeza pola petición, dadas as denuncias presentadas e a situación de ilegalidade da 
industria, e solicita que clarifique a situación, presente certificado de fin de obra e manifeste a 
carencia de técnicos para realizar a inspección. 
O 9 de outubro de 1996 requírese á empresa Hormigones Vigo para que presente o certificado 
do director de obras, conforme se axustan ao proxecto presentado, e o 17 de outubro ten entrada 
un escrito da empresa EXINOR S.L. manifestando que é a empresa encargada de realizar o 
proxecto técnico, e solicitando unha prorroga para presentar a documentación, prórroga que é 
concedida por resolución da Alcaldía de data 21 de outubro de 1996. 
O 18 de novembro de 1996, a empresa Hormigones Vigo presenta a documentación do proxecto 
de actividade e instalación, que non foi realizada pola empresa EXINOR SL, coincidindo que a 
memoria e os planos presentados son os mesmos que os presentados o 9 de xullo de 1996, aínda 
que esta vez co visado colexial do 27 de setembro de 1996. 
O 9 de decembro de 1996 requírese á empresa Hormigones Vigo para que presente o certificado 
do director da obra, no que especifique a conformidade destas coa licenza municipal. O 20 de 
decembro de 1996 a empresa Hormigones Vigo presenta escrito acompañando un certificado de 
dirección de obra (non de finalización) selado polo Colexio Oficial de Peritos e Enxeñeiros 
Técnicos Industriais (e non por algún Colexio de Arquitectos ou Arquitectos Técnicos) que 
carece de dato ningún, non aparece asinado por persoa algunha e ten un selo da empresa 
EXTINOR, S.L., a cal non participou de ningún modo na realización da obra. 
O 4 de febreiro de 1997 o perito Gonzalo Pérez Zunzunegui emite acta de comprobación 
favorable respecto das instalacións electromecánicas da planta de formigón. 
O 14 de febreiro de 1997, o Xefe de Sanidade emite acta de comprobación desfavorable por falta 
de medidas correctoras que impidan a acumulación de partículas na atmosfera, sendo requirida 
a empresa o 28 de abril de 1997 para que faga as obras necesarias, respondendo o 16 de maio no 
sentido de que xa procedeu á súa realización. Xirada nova visita de inspección polo Xefe de 
Sanidade o 9 de Xuño de 1997, levántase outra acta desfavorable, argumentando que os 
montóns de area están a ceo aberto. Requirida a empresa o 10 de xuño, o 1 de xullo de 1997 
levántase acta favorable polo Xefe de Sanidade. 
O 3 de xullo de 1997 remítense as actas de comprobación á Comisión Provincial de Medio. 
O 16 de outubro de 1997, o arquitecto municipal emite informe desfavorable sobre a situación 
urbanística ao entender que a planta de Hormigones Vigo, está en chan non urbanizable común 
segundo as normas subsidiarias de 1988, ou en chan de núcleo rural tradicional segundo o PGOU inicialmente aprobado en marzo de 1997 e en data 6 de febreiro de 1998, ese mesmo 
técnico emite un novo informe no que, corrixindo expresamente o anterior do 16 de outubro

manifesta que segundo w >- rmas Subsidiari de 1988 «a instalación se encontra en chan 
urbanizable industrial pendente de desenvolvemento urbanístico e posterior especificación 
normativa», e segundo o Plan Xeral inicialmente aprobado encóntrase emprazada en chan de 
núcleo rural tradicional, polo que o informe é desfavorable. 
Ese mesmo día 6 de febreiro emítese polo Secretario do Concello de Redondela un informe no 
que, tras destacar as actuacións máis relevantes do expediente, se propón o seguinte: 
1. Que por técnicos do Concello se informe se a empresa Hormigones Vigo cumpre o disposto 
no art.° 4 do Regulamento de Actividades Molestas, se a súa localización é urbanistícamente 
admisible e se cumpriu o compromiso de urbanizar a zona. 
2. Que se comprobe in situ os niveis de ruídos e polución atmosférica e se informe se cumpre a 
normativa vixente. 
3. Que para o caso de que os técnicos non teñan medios abondo se solicite a colaboración do 
Servizo de Protección Ambiental de Pontevedra. 
4. Que dado que a industria carece de licenza, se proceda á suspensión temporal do 
funcionamento desta. 
O 6 de maio de 1998, o Alcalde require ao aparellador municipal, ao Xefe de Sanidade e ao 
perito industrial para que remitan os informes correspondentes, manifestando o perito 
industrial no seu, do 19 de maio, que as materias relativas a augas non son da súa competencia, 
e que sobre a emisión de ruídos e partículas carece dos medios técnicos axeitados. O aparellador 
municipal dirá no seu que a industria está situada en chan urbanizable industrial pendente de 
plan parcial, opinando que procedería seguir a tramitación regulada na Lei de Adaptación á Lei 
do Chan de Galicia. 
O 28 de maio de 1998, o Xefe de Sanidade emite informe no que manifesta que a empresa 
realizou unha balsa con restos de produción á que se conduce a auga que escapa por unha fuga 
dunha das foxas de decantación e que nivelaron o terreo con lamas industriais; e 
posteriormente, o 6 de xuño de 1998, emite unha acta de comprobación favorable, pois 
considera que os telladiños sobre as moegas, os muros para evitar que os áridos se erosionen e a 
obriga de regar mentres se manipulan «debeu afectar favorablemente á diminución da 
contaminación atmosférica, e ao non dispor de medios técnicos avanzados sanitariamente 
considérase que reúne ás condicións para a súa actividade«. 
O 16 de xullo de 1998, o alcalde de Redondela remite escrito á Delegación Provincial da 
Consellería de Medio solicitando auxilio técnico, para a comprobación da repercusión ambiental 
da actividade e identificar as medidas correctoras precisas e esixibles para a concesión da 
licenza. A Delegación responde, mediante escrito do 4 de novembro, no que se manifesta que 
non ve inconveniente na concesión da licenza de apertura á planta de formigón, xa que superou 
o trámite de visita de comprobación o 4 de febreiro e 9 de xuño de 1997 (omitíndose que a acta 
desta data é desfavorable), o que significa que se adoptaron as medidas correctoras e a 
actividade se axusta ao proxecto, engadindo que os seus inspectores realizarán unha visita de 
investigación e non de comprobación, o que podería dar lugar á imposición de novas medidas 
correctoras se as anteriores fosen insuficientes. 

O 21 de decembro de 1998, sobre a base de tal informe, a Comisión de Goberno do Concello de 
Redondela acorda conceder a Hormigones Vigo licenza de apertura e posta en funcionamento, 
resolución contra a que se interpuxo acción de nulidade de pleno dereito mediante escrito de 
data 21 de xuño de 2002, cuxa denegación por silencio deu lugar ao Procedemento Ordinario do 
Xulgado do Contencioso-Administrativo n.° 1 de Vigo. 
O 12 de marzo de 2004 o Xulgado do Contencioso-Administrativo n.° 1 de Vigo dita sentenza 
parcialmente estimatoria á demanda, condenando ao Concello a iniciar, tramitar e concluír o 
procedemento de revisión da licenza de acüvidade concedida o 21 de decembro de 1998 á 
empresa Hormigones Vigo, S.A., formulando proposta de resolución e remitíndoa ao Consello 
Consultivo de Galicia, e todo iso no prazo improrrogable de tres meses.



A devandita sentenza foi recorrida pola empresa codemandada, sendo confirmada pola 
sentenza do 22 de marzo de 2007 ditada pola Sección Segunda da Sala do Contencioso- 
Administraüvo do Tribunal Superior de Xustiza de Galicia. 
O 11 de marzo de 2008 o Consello Consultivo de Galicia ditamina por unanimidade que procede 
a declaración de nulidade da licenza de apertura concedida a Hormigones Vigo, ordenando ao 
Concello de Redondela á súa revisión. 
O 2 de xuño de 2008 o Alcalde de Redondela dita resolución, declarando nula de pleno dereito a 
licenza de apertura, ordenando a inmediata paralización da actividade que a devandita licenza 
amparaba, paralización que non foi cumprida pola empresa. 
Interposto recurso de reposición pola empresa Hormigones Vigo, desestimado por resolución 
do 8 de xullo de 2008, acordando propoñer ao Pleno do Concello que se inicie expediente de 
declaración de lesividade da resolución do 2 de xuño de 2008, que anulaba a licenza e a 
suspensión dos seus efectos. 

Na sesión exüaordinaria do Pleno do Concello de Redondela celebrado o 17 de xuño de 2008 
adóptase o acordo de iniciar o expediente para a declaración de lesividade da resolución 
mencionada, así como suspender en tanto se tramite o procedemento de declaración de 
lesividade aos efectos da citada resolución, a expensas do que resulte do expediente por 
entender que desta poderían derivarse prexuizos de imposible ou difícil reparación 
Contra a decisión anterior, o Sr. Crespo interpuxo demanda de protección de dereitos 
fundamentais, ante o Xulgado do Contencioso-Administrativo n.° 1 de Vigo, que foi 
parcialmente estimada por sentenza do 24 de xuño de 2009, acordando o cesamento total da 
actividade da planta de fabricación de formigón en horario nocturno, de 22 a 8 horas e entre as 
14 horas do sábado e as 8 horas do luns seguinte, modificando nese sentido o acordo municipal 
do 17 de xullo de 2008 impugnando no proceso de referencia. A devandita sentenza non é firme. 
Como consecuencia desa sentenza, o Concello de Redondela dita resolución o 29 de xullo de 
2009 ordenando á empresa que non traballe en horario nocturno nin nas fins de semana, orde 
incumprida pola empresa, que continúa ata o día de hoxe traballando polas noites e nas fins de 
semana. 

Malia a situación de absoluta ilegalidade da industria e as diversas ordes de paralización, a 
empresa ampliou a planta de fabricación así: 
1. O 27/ 07/ 04 o Alcalde ditou resolución no expediente de legalidade urbanística 16/04, 
ordenando a demolición das obras realizadas por Hormigones Vigo, consistentes na construción 
dunha nova planta de fabricación de formigón composta de silos cemento e mesturadora 
móbil, que foi arquivado o 19/ 10/ 05 cando a empresa desmontou a nova instalación. 
2. O 15/09/05 o Alcalde ditou resolución incoando expediente de disciplina urbanística n.° 
79/ 05 pola ampliación da planta de fabricación de formigón pola empresa Hormigones Vigo 
mediante a instalación dunha plataforma metálica duns 25 m2 polo alzado posterior da fábrica, 
que segue en funcionamento, malia o escrito presentado o 21/03/07 reclamando a súa 
paralización. 

3. O 17/11/06 o Alcalde dita resolución no expediente de disciplina urbanística n.° 83/06 pola 
construción ilegal dunha edificación duns 93 m2, acordando a suspensión das obras, a retirada 
da maquinaria, a suspensión das subministracións de auga, electricidade, gas e 
telecomunicacións, e a imposición de multas coercitivas, construción que seguiu adiante a pesar 
do escrito presentado o 21/ 03/ 07 reclamando a súa paralización. 
4. O 26/10/06/ o Alcalde dita resolución no expediente de disciplina urbanística n.° 93/06 pola 
construción ilegal dunha edificación duns 89 m2 para a instalación de equipos recicladores de 
formigón, acordando a suspensión das obras, a retirada da maquinaria, a suspensión das 
subministracións e a imposición de multas coercitivas, construción que seguiu adiante malia os 
escritos de 21 / 03/ 07 e 24/ 04/ 07 reclamando a súa paralización.

5. O 22/01/08 o Alca ' a resolución no ex diente de disciplina urbanística n.° 5/08 pola 
construción ilegal dun silo de cemento, acordando a suspensión das obras e a retirada da 
maquinaria, que non foi cumprida. 
6. O 23/ 02/08 o Alcalde dita resolución no expediente de disciplina urbanística n.° 7/ 08 para a 
clausura das novas instalacións obxecto dos expedientes n.° 79/05, 83/06 e 93/06, por estar a 
funcionar estas sen cumprir as ordes de paralización anteriores. 
7. O 28 de novembro de 2008 dítase resolución polo Concello de Redondela no Expediente 7 
CL/ 07 ordenando a clausura inmediata das sucesivas ampliacións da planta de formigón. 
O 29 de xaneiro de 2009 ínténtase precintar as instalacións en cumprimento da anterior 
resolución, pero a empresa denega a entrada aos axentes que, polo tanto, non puideron realizar 
o precinto, o que obrigou a acudir ao Xulgado para obter autorización de entrada. 
O 23 de setembro de 2009 procédese ao precinto das instalacións, que son rotos ese mesmo día, 
continuando coa actividade. 
O 1 de novembro novamente precíntanse as instalacións, e ese mesmo día rómpense os 
precintos, continuando coa actividade. 
O 26 de novembro novamente precíntanse e novamente son rotos os precintos no mesmo día, 
continuando a actividade. 
O 28 de decembro de 2009 novamente precíntase e novamente rompen, continuando a 
actividade. 

Ademais, a empresa Hormigones Vigo ten unha orde de paralización absoluta de actividade 
acordada o 20/ 06/ 05 pola Concellería de Medio por infracción moi grave por contaminación 
acústica, suspensión de actividade que nunca chegou a facerse efectiva. 
O 13/03/ 2013 o Xulgado do contencioso-administrativo de Vigo dita sentenza do procedemento 
de dereitos fundamentais, onde na súa parte dispositiva no punto primeiro di: 
"Declarar que no hay imposibilidad legal ni material para la ejecución de las sentencias de 24 de 
junio de 2009 dictado por este juzgado y la sentencia del tribunal superior de justicia de Galicia 
del 29 de abril de 2010". 
O 18 de xullo de 2013 o Tribunal Superior de Xustiza de Galicia desestima o recurso de 
apelación da Xunta en nome e representación da Consellería de Medio ambiente, Territorio e 
Infraestruturas; contra a sentenza do Xulgado Contencioso-administrativo N°2 de Vigo en 
procedemento ordinario, polo que as obras na zona de policía vai o regato de Arvela quedan 
ilegalizadas. 

En resumo, a cementeira de Vilar foi, é, e será ilegal. Tendo constancia de que seguen a traballar 
a pesar de todo o relatado anteriormente, propoñemos ao pleno os seguintes acordos: 
I. Que o Concello cumpra coa legalidade e execute a parte da sentenza de dereitos fundamentais 
que lle corresponde. 
II. Precinto inmediato de todos os accesos e instalacións da cementeira. 
III. Que a corporación pida desculpas públicas a toda a veciñanza prexudicada ao longo destes 
24 anos de actividade ilegal." 
INTERVENCIÓNS 
A concelleira Pérez Orge di que este é un expediente antigo no Concello e que xerou bastantes 
conflitos. Considera que por parte do Concello houbo un "deixar facer". Pero teñen certas 
dúbidas en relación ao acordo aínda que estima que a moción contén datos obxectivos e que a 
corporación non ten que pedir desculpas xa que en todo caso sería o Concello como institución. 
Pensa que habería que clarificar previamente unha serie de cousas. 
O concelleiro Orge Míguez di que estivo como concelleiro de urbanismo nun dos períodos que



se recollen no relatorio dos feítos. Sinala que o expediente chamoulle moito a atención pero non 
conseguiu chegar a comprendelo na súa totalidade. Di que a licenza tivo no seu intre respaldo 
dos informes técnicos e a situación é complicada porque en decembro de 1998 concedeuse a 
Hormigones Vigo licenza de apertura polo que ten unha situación legal determinada a partir da 
cal o prexudicado instou a nulidade e o Concello, despois do ditame do Consello Consultivo, 
tivo que anular a licencia. Sinala que os técnicos consideraron que a opción era ir a unha 
declaración de lesividade defendendo os intereses económicos do Concello. Sinala que cando 
acabe a contenda xudicial poderán posicionarse pero non agora que o Concello pode saír 
prexudicado. 

A concelleira París Blanco di que dada a complexidade deste expediente, con diversos cambios 
de goberno, incumprimentos, consecuencias...etc, a situación é a que describe o voceiro do 
PSOE e o tema está pendente de decisións xudiciais. Se hai unha orde expresa haberá que facer 
o que ordenen os xulgados. Di que neste intre estamos en fase de execución dalgunha sentencia 
e hai que facelo tal e como o Xulgado determine. Considera que non procede aprobar os acordos 
propostos na moción. 

O concelleiro Blanco Pérez di que estarían de acordo en cambiar o de corporación por Concello. 
Solicita que se vote por puntos e sinala que na súa proposta simplemente refírense á unha 
sentencia moi concreta do xulgado que sinala que non existen impedimento para que o Concello 
proceda á execución da mesma. Procede á lectura de diversos parágrafos de sentencias 
relacionadas coa cuestión. 

O Alcalde, no referente á solicitude de votación por puntos formulada por AER sinala que non 
se acepta. Di que se votaría conxuntamente. Pide que a secretaria dea unha explicación dende o 
punto de vista xurídico expondo esta que, efectivamente, se está a executar a sentencia de 
protección dos dereitos fundamentais pero o auto polo que se dispón dita execución sinala , nun 
segundo punto, como debe facerse correctamente dita execución, actuacións das que se 
encargou o mesmo Xulgado e con respecto ás cales aínda non se ten noticia no Concello. 
A concelleira Pérez Orge di que considera que a pesares de que este expediente foi un desastre 
dende o principio é preciso ter prudencia porque pode ir en contra dos intereses do Concello. 
Pensa que ante un tema desta magnitude deben buscar asesoramento sobre as consecuencias 
desta decisión e AER debería retirar a moción. 
O concelleiro Orge Míguez di que non ten nada que engadir. Entende que a situación está 
subiudice e non van a apoiar algo que podería prexudicar o Concello. 
A concelleira París Blanco di que teñen nas mans unha responsabilidade importante. Sinala que 
hai que velar polos intereses do Concello e poden comprometer a súa viabilidade económica . 

Pide a AER que retire a moción. 
O concelleiro Blanco Pérez di que non van a retirar a moción e sinala que se limitou a ler 
diversas sentencias. Non está de acordo coa lesividade posto que lle parece claro que a planta 
non ten licenza de actividade. 
O Alcalde pide á secretaria que aclare este extremo , indicando esta que non é certa dita 
afirmación posto que a planta foi obxecto de licenza de obra e actividade ou instalación no ano 
1996 e dous anos despois se lle outorgou a licenza de apertura ou posta en funcionamento polo 
que non se trata dunha actividade ilegal dende o principio. Indica que soamente a última licenza 
foi obxecto de anulación (acordo suspendido e recorrido diante da xurisdición contencioso- 
administrativa) polo Concello a resultas de todo o expediente, polo que se está a falar realmente 
de tres licenzas, cousa que algunhas resolucións xudiciais non tiveron en conta. Todo iso con 
independencia doutras obras novas de reforma ou ampliación que si carecen de licenza e foron 
obxecto de precinto por parte do Concello en sucesivas ocasións. 
O concelleiro Blanco Pérez da lectura a diversas denuncias e informes en relación á planta de 
formigón, roturas de precintos, xuízo por desobediencia, verquidos non autorizados ao regato 
de Arvela....etc, considerando que é todo un despropósito. Agradece o traballo realizado ao

longo dos últimos an nor Crespo e súa milia e sobre todo por non renderse. 
VOTACIÓN E ACORDO 
Sometído o asunto a votación, o Concello Pleno, en votación ordinaria e por maioría dos/ as 
concelleiros/ as, sendo un voto a favor (1 de AER), dúas abstencións (2 do B.N.G) e dezaoito 
votos en contra (10 do PP e 8 do PSdeG-PSOE ) rexeitou a moción nos antecedentes transcrita. 
6.2.3.MOCIÓN DE AER SOBRE VERQUIDOS AOS RIOS 
ANTECEDENTES 
Moción do grupo municipal AER, presentada no rexistro xeral en data 20/ 09/2013, con número 
12976, da seguinte tenor: 
"Vista a incapacidade, a ineptitude, o deixamento e a falta de sensibilidade ambiental que 
amosan fronte as reiteradas agresións que se veñen producindo nos nosos ríos; e vista a 
impunidade coa que determinados indecentes se rin de vostedes, e por engadido de todos os 
redondeláns, non nos queda outra que propor os seguintes ACORDOS: 
1. Instar a Augas de Galiza e a Consellería de Medio Ambiente, Territorio e Infraestruturas a 
actuar con urxencia na instauración da zona de servidume dos nosos ríos, e permita dese xeito 
determinar con celeridade os lugares orixe dos verquidos ilegais. 
2. Promover unha rede de alertas cunha forma de contacto eficiente e operativa para as 
denuncias dos verquidos aos ríos. 
3. Promover a creación dunha rede de voluntarios entre os veciños e veciñas próximos aos ríos 
mediante campañas de información e concienciación, para que colaboren na detección e 
identificación da orixe dos verquidos. 
4. Iniciar e dar continuidade a toda investigación, ata a súa finalización, da orixe de cada 
verquidos unha vez localizado o punto onde se produce. Finalizando sempre cunha proposta de 
solución e/ ou sanción. 
5. Actuar desde o Concello como acusación e solicitar as máximas penas para os contaminadores 
intencíonados." 

INTERVENCIÓNS 
O concelleiro González Campo di que están a favor e que hai que por en valor espazos acuícolas 
como a marisma. Pide que se lles explique máis o apartado 2 . En canto ao apartado 3 considera 
que debe ser o Concello o que realice o traballo de detección dos verquidos . Sinala que Augas 
de Galicia contratou unha asesoría xurídica para o tema do canon de saneamento, e iso sí que 
non lles parece de recibo. 
O concelleiro Reguera Ocampo di que se alegran desta moción pero non entenden tampouco 
ben o punto 2 e están en contra do punto 3 posto que hai profesionais encargados disto con 
independencia de que algún veciño notifique ao Concello algún verquidos. En canto ao punto 5 
estiman que debe ser a fiscalía a que impulse o procedemento. 
O concelleiro Álvarez Ballesteros di que non está de acordo coas afirmacións da exposición de 
motivos sobre todo porque non lle parece procedente que falen de incapacidade, ineptitude, 
deixamento, e falta de sensibilidade ambiental. Sinala que lles preocupa a todos o tema dos 
verquidos aos ríos. Están a favor dalgúns dos puntos. 
O concelleiro Blanco Pérez di que está de acordo en retirar a exposición de motivos. Sinala que 
tamén presentaron unha moción parecida no ano 2012 e, meses despois, unha pregunta no 
mesmo sentido. Denuncia que deron aviso dun verquidos e non había patrullas dispoñibles 
para recoller mostras. Non propoñen que os veciños patrullen o río senón que os da zona son os 
que mellor coñecen de onde veñen os verquidos polo que debían de poder acudir a unha rede 
de alerta. Refírese a varias zonas concretas nas que hai verquidos continuados de fecais. 
Considera que non se fixo nada para evitalos.



O concelleiro González Campo di que non lle queda claro o do apartado 3 posto que se houbera 
sensibilidade habería unha policía encargada de detectar os verquidos. Di que a contaminación 
máis grave é a que non se ve e que o voluntarismo é unha cuestión moi delicada xa que entre 
outras cousas elimina postos de traballo. Acepta que non é doado loitar contra os verquidos e 
critica que o PP arremetera contra o anterior concelleiro de medio ambiente . Apoian a moción 
pero pide que se retire o punto 3. 
O concelleiro Reguera Ocampo di que están en contra do punto 3 e do punto 5 e apoian o resto. 
O concelleiro Álvarez Ballesteros di que non teñen inconveniente en votala conxuntamente. Di 
que a rede de alerta xa está aínda que ás veces non pode funcionar porque conflúen outros 
sucesos, como no día ao que refírese o concelleiro de AER. Sinala o protocolo concreto que 
poñen en marcha cando se detecta un verquidos. Sinala que se fixeron seis campañas de 
voluntariado aínda que a oposición non participou. Considera que a veciñanza está realmente 
alerta do estado dos ríos. 
O concelleiro Blanco Pérez di que os últimos verquidos refírense ás obras do AVE e lee as 
prescricións relativas ás medidas medio ambientais aplicables ás mesmas para prever os 
verquidos. Dubida que Augas de Galicia faga accións efectivas na defensa dos ríos. Di que no 
último verquidos recolleron mostras pola súa conta e están á espera dos informes do 
laboratorio. 

VOTACIÓN E ACORDO 
Sometido o asunto a votación, o Concello Pleno, en votación ordinaria e por unanimidade 
dos/ as concelleiros/ as, sendo vinte e un votos a favor ( 10 do PP, 8 do PSdeG-PSOE, 2 do BNG e 
1 de AER) acorda aprobar os acordos da moción transcrita, retirando a exposición de motivos a 
tódolos efectos. 

6.3 SOLICITUDE DE COMPARECENCIAS. 
6.3.1 DO CONCELLEIRO DE MEDIO AMBIENTE 
ANTECEDENTES 
Vista a solicitude de comparecencia presentada polo grupo municipal AER, en data 30/ 08/2013 
e número de RXE 11345 que a continuación se transcribe: 
"Ao longo deste mandato, a Agrupación de Electores de Redondela presentou numerosas 
mocións, comparecencias, preguntas, rogos e rexistros de entrada relacionados coa área de 
medio ambiente: depuradora, vertidos aos ríos, antenas de telefonía, obras do AVE, cementeira, 
punto limpo, vertedoiro da marisma... Sabendo que en moitos casos non se cumpriron os 
acordos tomados ou se fixo pouco caso ao denunciado e/ ou preguntado, solicitamos a 
comparecencia do concelleiro de Medio Ambiente para que nos explique o traballo 
desenvolvido pola súa concellería ao longo deste mandato en relación con estes temas." 
INTERVENCIÓNS 
O concelleiro Álvarez Ballesteros di que levan realizado plans de accións medioambientais e 
moitas accións de voluntariado que detalla. En canto ao vertedeiro da marisma se recabaron 
informes. Respecto aos ríos sinala que fixeron tres limpezas nos tramos do Prexegueiro e 
Alvedosa, dúas no Maceiras, dúas no río Fondón, tres no Maceiras en Chapela...etc para evitar 
entullos e problemas cando hai riadas. Presentaron dos proxectos de actuación nos ríos Maceiras 
e Alvedosa pendentes de aprobación. Tamén realizaron actuacións na Senda da Auga 
eliminando papeleiras . Fixeron a revisión do pagamento do lixo en moitas vivendas que non 
pagaban, dobráronse os contedores de aceite en moitas zonas, elimináronse vertedoiros 
incontrolados aínda que é un tema moi difícil. Di que aumentáronse contedores polas 
parroquias. Realizáronse diversas xestións con Augas de Galicia para resolver bastantes 
problemas da súa competencia. Refírese aos puntos de vertido detectados e ao control de fincas 
abandonadas. Refírese tamén ás melloras no cemiterio, recuperación de fontes. . . .etc. Agradece o 
traballo dos funcionarios.

denuncias reiteradas sobre os cheiros e vertidos non se resolveu nada. Con respecto ás antenas 
tamén fixeron unha pregunta e se lles contestou que estaban a traballar o tema pero despois de 
dous anos non se lles dixo nada. Pregunta tamén polo punto limpo e sinala que seguen a sufrir 
polas obras do AVE en canto a vertidos e a ruídos provocados por traballos nocturnos. 
O concelleiro Álvarez Ballesteros di que está o proxecto da EDAR no Concello para o tema das 
máquinas de desodorízación que se pasou no seu día a Intervención. Di que en urbanismo están 
buscando o lugar axeitado para o punto limpo pero de entrada non contan cun predio axeitado. Non ten tempo para detallalo máis. 
6.3.2. DO CONCELLEIRO DE URBANISMO SOBRE POLICÍA DE MEDIO AMBIENTE. 
ANTECEDENTES 
Solicitude de comparecencia que presenta o grupo municipal PsdeG-PSOE en data 20/09/ 2013, 
co número de RXE 12980 que a continuación se transcribe: 
"O Concello de Redondela dispuxo no seu día dun policía medio ambiental, que tramitaba os 
expedientes relacionados co medio ambiente da vila e as súas parroquias. 
Sen embargo, o posto leva vacante en Redondela dende o día 17 de outubro de 2011. É dicir, 
dende hai case dous anos. 
Ante esta situación, dende o Grupo Municipal do PSdeG-PSOE do Concello de Redondela 
SOLICITAMOS: 
- A comparecencia do concelleiro de Urbanismo, Infraestruturas, Patrimonio e Interior, Arturo 
González Barbeiro, para que explique en que situación se atopa a praza vacante de policía de 
medio ambiente." 
INTERVENCIÓNS 
O concelleiro González Barbeiro di que a praza está vacante porque a persoa que a ocupaba 
pasou hai case que dous anos á situación de incapacidade. En outubro caduca a reserva desa 
praza e a partir de aí valorarase a súa convocatoria . 

O concelleiro Reguera Ocampo di que consideran moi necesaria esa praza para que sexa 
soamente un policía o que faga ese traballo. Teñen constancia de que membros do Grumir van a 
lugares onde hai fincas que limpar...etc Namentres non se saque a concurso piden que un 
policía faga esa labor. 

O concelleiro González Barbeiro di que o policía prestaba servizos en horario de mañá e 
consideraron que non se cumprían polo policía que o desempeñaba accidentalmente os 
obxectivos polo que decidiron que fixeran os informes todos os policías locais. Recoñece que o 
Grumir fai ás veces este tipo de cuestións e parécelles oportuno. Teñen máis resultados que 
antes en términos cuantitativos. O Grumir fai prevención contra os incendios. O anterior 
funcionario que traballaba de mañá chegou a cobrar uns 1000 euros ao mes de horas extras 
porque os problemas medioambientais non se prantexan exclusivamente pola mañá. 
6.3.3. DO CONCELLEIRO DE URBANISMO SOBRE A BRIGADA ANIINCENDIOS 
ANTECEDENTES 
Solicitude de comparecencia que presenta o grupo municipal PsdeG-PSOE en data 20 / 09/ 20013, 
co número de RXE 12981 que a continuación se transcribe: 
"No pleno celebrado o pasado día 5 de setembro, o PSdeG-PSOE de Redondela solicitou a 
comparecencia do alcalde, Javier Bas, para que explícase en que punto se atopaba a contratación 
dunha brigada antiincendios para levar a cabo labores de prevención e defensa do medio rural 
durante os meses de xullo, agosto e setembro. 
O concelleiro de Urbanismo, Infraestruturas, Patrimonio e Interior, Arturo González Barbeiro, 
fixo a seguinte afirmación: "O plan Pladiga custoulle o Concello 6.000 euros".



Ante esta situación, dende o Grupo Municipal do PSdeG-PSOE do Concello de Redondela 
SOLICITAMOS: 
A comparecencia do concelleiro de Urbanismo, Infraestruturas, Patrimonio e Interior, Arturo 
González Barbeiro, para que xustifique e aclare esa afirmación sobre o plan Pladiga do que falou 
no último pleno." 

INTERVENCIÓNS 
O concelleiro González Barbeiro di que o plan custou 6.000,00 euros que se pagaron ao seu 
redactor e estivo a durmir nun caixón ata a principios deste mes de agosto cando se tivo unha 
reunión co asunto dos montes. 

O concelleiro VÁZQUEZ SACO di que ese Plan non ten custe e actualízase anualmente. 
Gustaríalle ver a factura. Sinala que as emerxencias non funcionan e que non se sinalizou a zona 
de baño en Chapela e que soamente hai unha ambulancia en Redondela e ás veces ten vido a de 
Vigo quince veces. 
O concelleiro González Barbeiro di que o Plan Pladiga foi feito no ano 2009 e hai que actualizalo 
pero non se puxo en práctica e foi directamente ao caixón. Ensínalle a factura. Lle parece que foi 
tirar os cartos. 

6.4. ROGOS E PREGUNTAS 
6.4.1 PREGUNTA DO PSOE SOBRE HORARIO PISCINA DE CHAPELA 
Pregunta do grupo municipal do PsdeG-PSOE con número de entrada no RX 11565 de data 
04/ 09/ 2013: 

"Dende ue foi inau rado o centro de de ortes acuáticos de Cha ela, as instalacións gu 
permanecen cerradas durante o mediodía para o uso e disfrute dos usuarios. 
Por iso, dende o Grupo Municipal do PSdeG-PSOE do Concello de Redondela, 
PREGUNTAMOS: 
-Esta situación de peche durante o mediodía vaise manter tamén durante o resto do ano ou só 
durante estas primeiras semanas de inicio do uso das instalacións?” 
RESPOSTA 
A concelleira París Blanco di que todos os presentes votaron unha adxudicación no pleno do 
mes de abril no que se reflectían as condicións de funcionamento do servizo. Refírese aos 
horarios do plan de xestión presentados pola empresa no que hai unhas franxas horarias en que 
permanece pechada. 
6.4.2 PREGUNTA DO PSOE SOBRE VEHÍCULOS DA POLICÍA LOCAL 
Pregunta do grupo municipal do PSdeG-PSOE con número de entrada no RX 11566 de data 
04/09/2013: 
"No pasado pleno celebrado no mes de marzo, a corporación aprobou a adquisición de tres 
vehículos de renting para o uso da Policía Local. 
Por iso, e xa que estamos no mes de setembro, dende o Grupo Municipal do PSdeG-PSOE do 
Concello de Redondela, PREGUNTAMOS: 
- Como está a situación do renting destes tres vehículos policiais e cando poderán contar con 
eles os axentes da Policía Local?" 
RESPOSTA 
O concelleiro González Barbeito di que se adxudicou o contrato a unha empresa e antes de 10 
días estarán no noso poder. 
6.4.3 PREGUNTA DO PSOE SOBRE A LIMPEZA DA PISCINA. 
Pregunta do grupo municipal do PsdeG-PSOE con número de entrada no RX 11568 de data

Concello esüveron nas instalacións facendo tarefas de limpeza, cando en teoría deberían levalas 
a cabo a empresa privada adxudícada a explotación do centro. 
Por iso, dende o Grupo Municipal do PSdeG-PSOE do Concello de Redondela, PREGUNTAMOS: 
- É certo que operarios do Concello estiveron facendo tarefas de limpeza un día antes da 
inauguración da piscina de Chapela?" 
RESPOSTA 
A concelleira París Blanco di que non é certo. Os operarios estiveron uns días antes colaborando 
cos traballadores da piscina. A UTE da construtora dixo que xa tiña feitas as limpezas previstas 
por mor da campaña 2011 e a pseudoinauguración que entón se fixo. 
6.4.4 PREGUNTA DO PSOE SOBRE O PATIO CUBERTO DO COLEXIO DE SANTA MARIÑA. 
Pregunta do grupo municipal do PsdeG-PSOE con número de entrada no RX 13210 de data 
25/09/2013: 
"Co inicio do curso escolar e a chegada das primeiras chuvias queremos saber se o equipo de 
Goberno ten pensado neste curso académico promover a construción do tan demandado patio 
cuberto no colexio de Santa Mariña. 
Por iso, dende o Grupo Municipal do PSdeG-PSOE do Concello de Redondela, preguntamos: 
Teñen ensado romover a construción do atio cuberto no colexio de Santa Mariña, ben sexaP 
con medios da Consellería de Ensino, da Deputación ou do propio Concello?" 
RESPOSTA 
A concelleira París Blanco di que están sempre detrás diso e doutras moitas carencias que teñen 
os centros do Concello. Seguen a insistir. 
6.4.5 PREGUNTA DO PSOE SOBRE A ASOCIACIÓN ONDAS DO MAR DE VIGO-CESANTES 
Pregunta do grupo municipal do PsdeG-PSOE con número de entrada no RX 13211 de data 
25/09/2013: 
"A Asociación Ondas do Mar de Vigo-Cesantes transmitiu a este grupo municipal a sua 
perplexidade ao non figurar incluída dentro do Convenio interparroquíal 2013 do Concello de 
Redondela, polo que dende o Grupo Municipal do PSdeG-PSOE queremos dar voz a dita 
Asociación neste pleno e trasladarlles a súa pregunta: 
Que literalmente di así "Cal é o motivo polo que non se incluíu a Asociación "Ondas do Mar de 
Vigo-Cesantes" no Convenio Interparroquial 2013 do Concello de Redondela?" 
RESPOSTA 
O concelleiro Alonso Monteagudo di que esta coral nunca estivo no convenio interparroquíal. 
Van a facer cambios de cara ao próximo ano e decidiuse non introducir ningunha nova 
agrupación. Mantívose o mesmo número que había. De cara ao ano que ven farán xuntanzas 
para conformalo novamente. 
A continuación transcríbense as Preguntas e Rogos do grupo municipal AER, presentadas no 
Rexistro Xeral de entrada o día 25/09/2013, rexistradas co número 13212 
6.4.6 PREGUNTA DE AER SOBRE O CRONOGRAMA DO SANEAMENTO 
"Tendo en conta as seguintes consideracións: 
- Que se ten comprobado que en múltiples zonas do concello o saneamento está incompleto, 
inacabado ou simplemente non existe.



- Que tendo constancia que os veciños de xeito directo ou a través dos consellos parroquiais 
están demandando e informando das zonas con problemas no saneamento ou zonas sen que 
aínda se teña realizado. 
- Que sendo xusto que tódolos veciños do municipio teñan a mesma igualdade de 
oportunidades en canto aos servizos municipais que o Concello de Redondela ten a obriga de 
subministrar. 

- Chegándonos información de que nos últimos meses se están destinando partidas e realizando 
obras de saneamento en zonas de Vilar e Chapela. 
- Tendo en conta que as conexións van supor un importante número de usuarios que, ademais 
do enganche, van pagar as taxas correspondentes como usuarios (26,36€ de cota fixa máis os 
consumos). 
- Supoñendo que as actuacións en saneamento débense realizar en base a unha planificación e 
non de xeito aleatorio ou improvisado. 
En virtude do anteriormente exposto preguntamos: 
Cal é a planificación ou cronograma de actuacións en canto a saneamento que o Concello de 
Redondela está levando a cabo e vai levar a cabo de aquí a fin de mandato? Ese incremento de 
facturación reverterá no Concello en algo ou só en Aqualia? 
RESPOSTA 
O concelleiro Álvarez Ballesteros di que non se está a facer de xeito aleatorio e algúns proxectos 
están pendentes de permisos. Indica o de Penisal, camiño da Carrasqueira, Saramagoso-Viso... 
etc. 

6.4.7 PREGUNTA DE AER SOBRE O CAMPO DE FÚTBOL DA MIÑOTEIRA 
"En Marzo do ano 2012, a asociación veciñal, cultural e deportiva "Miñoteira" de Ventosela, 
conxuntamente coa comunidade de montes veciñais en man común de Ventosela (propietaria 
do terreo), proporcionoulle ao Concello un escrito onde solicitaban, entre outras cousas, avanzar 
no proxecto do Campo de fútbol da Miñoteira. 
Que xestións teñen feitas con respecto ao proxecto do campo de fútbol da Miñoteira en 
Ventosela?" 

RESPOSTA 
O concelleiro Álvarez Ballesteros di que hai problemas entre veciños e mentres non os resolvan 
non teñen nada que facer. 
6.4.8 PREGUNTA DE AER SOBRE A SEGURIDADE VIARIA NA ESTRADA DA TEIXEIRA (o 
VISO) 
"Tendo en conta os anos que pasaron os veciños, ANPAS, equipos directivos dos centros 
escolares, etc,.. pedindo os badéns para a mellora da seguridade viaria na Avda. Mendíño sen 
que atenderan ditas demandas. 
Sabendo que a Estrada da Teixeira que atravesa O Viso é pola súa pendente propicia aos excesos 
de velocidade, e xa se levan demandado medidas de seguridade viaria, en reiteradas ocasións, 
por asociacións, veciños e polo Consello Parroquial. 
Sabendo que veciños da parroquia tiñan demandado xa no ano 2010 e 2011 á Deputación a 
mellora da seguridade viaria con bandas redutoras de velocidade e a construción de beirarrúas 
polo menos nunha das marxes da estrada todo ao longo do seu traxecto, obtendo como resposta 
da Deputación o seguinte: 
"No que a beirarrúas refírese, informa que a instalación de servizos (rede de sumidoiros, auga 
alumado, beirarrúas, etc) en vías provinciais leváronse a cabo sempre en convenio co concello 
respectivo e a petición deste, polo que é en devandito Organismo onde deberá prantexarse a

necesidade." 

Coñecendo que os v ' r- -. ' ormaron deste co dicionante ao Concello no ano 2010 e no seu 
consello parroquial de referencia. 
Sabendo que veciños da zona cren oportuno estudar a posibilidade de instalar badéns nas zonas 
máis urbanizadas da estrada, como pode ser o paso da estrada polo Alto do Viso entre a Igrexa e 
o Bar Madis (consultando e contando co permiso dos veciños cercanos), no entorno do Colexio 
de Cesantes, etc. e noutras zonas non urbanizadas pero perigosas; en tramos rectos previos a 
curvas ou tramos rectos prolongados onde a tendencia de moitos vehículos é a superar as 
velocidades recomendadas, pondo en perigo a viandantes, veciños e a outros condutores. Esta 
medida impediría o exceso de velocidade en todo o tramo, despois de que outras medidas 
(sinalización vertical, bandas sonoras, grupo semafórico, controis policiais...) non deran a 
solución final á problemática de seguridade deste viaria. 
Coñecendo que se ten debatido en diferentes Consellos Parroquiais do Viso sobre a seguridade 
viaria nesta estrada xa dende o ano 2011, cos seguintes resultados entre outros: 
Consello parroquial 2-12-2011 

3.- Beirarrúas na Estrada Teixeira 
O Consello Parroquial do Viso aproba por unanimidade das/ os membros presentes que se 
continúe a xestión coa Deputación de Pontevedra para que constrúan as beírrúas na Estrada do 
Viso. 

Consello parroquial 23-08-2012 

2.- Estado de execución de varias obras na parroquia 
Sobre as beirarrúas da Teixeira informa que se está á espera da resposta da Deputación. Viñeron 
xa a ver a zona e se propúxose a instalación dunha rotonda, pero manifestaron que non dan os 
metros de distancia ata as vivendas, polo que habería que tratar o tema de que un veciño cedera 
uns metros. 
Consello parroquial 20-12-2012 

4.- Xestións sobre o requirimento á Deputación Provincial para a realización de actuacións na 
zona da Teixeira. 
O Presidente informa que hai vinte días houbo unha xuntanza con Juanatei e ían empezar coa 
obra. Construiríanse beirarrúas, un paso de peóns elevado antes do cruce para que os vehículos 
reduzan a velocidade e vaise facer o tramo do colexio. 
Consello parroquial 13-4-2013 

2.- Estado das actuacións comprometidas 
. Beirarrúas e pasos de peóns no entorno do Colexio de Cesantes: estudar a posibilidade de pasos 
de peóns e a instalación de sinalización vertical. 
O Presidente informa que os traballos na beirarrúa están rematados e agora quedan pendentes 
os pasos de peóns elevados e as sinalizacións verticais. A Deputación quedou de traer a 
maquinaria necesaria para facer os pasos elevados. 
Sabendo que a veciñanza atópase á espera de que a Deputación dea unha resposta sobre as 
beirarrúas da Teixeira, unha vez que se ten reiterado en numerosas ocasións e que o Concello a 
través do seu representante no consello parroquial do Viso informou que xa transmitira a 
petición a este organismo público. 
Sabendo que unha vez rematado o tramo de beirarrúas no entorno do colexio de Cesantes, e co 
curso escolar recentemente iniciado, aínda se segue á espera dende aquela pola Deputación para 
a instalación dos pasos de peóns elevados e as sinalizacións verticais. 
Que téndose comprometido a Deputación en traer a maquinaria necesaria para facer os pasos



elevados, poderíase estudar a instalación doutros en consenso cos veciños nos puntos máis 
perigosos e necesarios da estrada e proceder á súa execución aproveitando ese desembarco de 
maquinaria. 

Preguntamos: 

Vaise esperar, como pasou na Avda. Mendiño, a que ocorra unha desg-raza para adoptar as 
medidas que garantan a seguridade en dita estrada do Viso?" 
RESPOSTA 
O concelleiro González Barbeiro di que non van a esperar a que suceda algo xa que están 
concienciados dabondo. Sinala que hai que cumprir barreiras físicas e o están a facer. Di que hai 
algúns compromisos neste sentido por parte da Deputación. 
6.4.9 PREGUNTA DE AER SOBRE AS FUNCIÓNS DA SECRETARIA DO CONCELLO 
"Sabe o alcalde se entre as competencias da secretaria está a de "dar ordes" sobre procedementos 
administrativos aos funcionarios e contratados do Concello?" 
RESPOSTA 
O Alcalde sinala que a secretaria debe garantir a legalidade do funcionamento do Concello. Non 
da ordes, senón as instrucións pertinentes para que os procedementos se axusten á legalidade. 
6.4.10 PREGUNTA DE AER SOBRE A PUBLICACIÓN DOS SALARIOS DA CORPORACIÓN 
"No pleno do pasado 6 de xuño aprobouse , por unanimidade, unha moción de AER sobre 
transparencia, na que se recollían os seguintes acordos: 
"Publicar na páxina web do Concello: 
1.- Salario de cada un dos membros da corporación. 
2.- Contía da subvención recibida por cada grupo político. 
3.- Cartos que reciban os membros da corporación por asistir a outros organismos, como GDR, 
Deputación, Portos de Galicia, etc,... 
4.- Dietas recibidas polos concelleiros con responsabilidade de goberno e concepto das mesmas, 
cunha frecuencia semestral. 
5.- Gastos de protocolo do equipo de goberno e concepto dos mesmos, cunha frecuencia 
semestral. 

6.- Tódolos datos anteriores dende o inicio deste mandato." 
Por máis que buscamos na paxina do Concello, non atopamos esa información. Polo que, ou está 
moi difícil de atopar ou aínda non levaron a cabo despois de case 4 meses o acordado no pleno. 
Vendo que teñen feito cousas na paxina web, que a noso entender, parecen moito mais 
complicadas como o pago de taxas e impostos on-line, preguntamos: 
Cando teñen pensado subir dita información cumprindo así o compromiso de ter maior 
transparencia de cara á veciñanza?" 
RESPOSTA 
O concelleiro Álvarez Ballesteros di que o cadro de retribucións xa está feito aínda que falta 
algún dato de administracións. Di que cando se teña se publicará. 
6.411 PREGUNTA DE AER SOBRE O PLAN MADRUGA DO COLEXIO DE CESANTES 
"Dende a aparición do Plan Madruga, foron varios os centros educativos que se acolleron a el, é 
un servizo necesario hoxe en día en calquera Centro Educativo Infantil, xa que é un proxecto 
destinado a axudar ós pais e nais do Centro na conciliación da súa vida laboral co horario 
escolar dos seus fillos e fillas. Sen ir máis lonxe, no Concello de Redondela son varios os centros 
educativos que dispoñen deste servizo. O colexio de Cesantes dispón deste servizo grazas a

insistencia da centro, que olicitou en reiteradas ocasións ao Concello de 
Redondela, concretamente á concelleira respo able deste servizo, Teresa París . 

Dita concelleira cualificou de "mí boa" a iniciativa proposta pola ANPA. Teresa París 
comprometeuse a buscar unha familia que cumprira os requisitos propostos polo Concello para 
poder abrir e pechar o centro educativo, xa que dito plan require persoal para poder abrir as 
portas aos alumnos que demanden o Plan Madruga, e nese momentos o centro non dispoñía de 
persoal para estas tarefas. 
Os meses pasaron, o Plan Madruga comeza pero non hai quen abra as portas do centro. A ANPA solicita unha reunión coa conceHeira e co Alcalde de Redondela, reunión que a día de 
hoxe aínda está por concretar. 
Desexamos que este asunto se arranxe o antes posible e por todo o anterior preguntamos á 
concelleira de Ensino, Muller e Servizos Sociais: 
Que solución lle vai dar a este problema?” 
RESPOSTA 
A concelleira París Blanco di que o Plan Madruga depende da disposición das ANPAS e de que 
a Xunta llelo autorice, ten que haber unha persoa que se faga cargo do servizo de apertura e 
peche 

6.4.12 ROGO DE AER SOBRE AS INTERVENCIÓNS DO ALCALDE 
A continuación, O concelleiro Blanco Pérez le un escrito en relación á intervención do Alcalde 
nos debates do pleno do Concello: . 

"Sr. Alcalde, Presidente, queremos presentar unha cuestión de procedemento si vostede ten a 
ben permitir que a expoñamos. 
Atendendo ao Regulamento Orgánico do Concello, e un pouco fartos das anomalías que se dan 
nos debates provocadas polas súas intervencións. Temos a ben recordarlle as súas atribucións 
como Alcalde presidente: 
Artigo 33.- Durante o debate, e sen consumir quenda, o/ a Presidente/ a da Corporación, ou 
quen no seu defecto presida a sesión, poderá intervir cantas veces considere oportuno, pero sen 
ser portavoz do grupo político ao que pertence, e soamente para ordenación dos debates. 
Artigo 35. —O / a Alcalde/ sa poderá chamar á orde a calquera membro da Corporación que: 
a) Profira palabras ou verta conceptos ofensivos ao decoro da Corporación ou dos/ as seus/ súas 
compoñentes, das institucións públicas ou de calquera outra persoa ou entidade 
b) Interrompa ou altere a orde das sesións. 
c) Pretenda facer uso da palabra sen que lle fora concedido, ou cando xa He fora retirado. 
Recordámosllo porque non só intervén nos debates, tamén fai chistes. Xa parece o Sr. Aznar que 
tamén chegou a considerarse gracioso. Esperamos que deixe de ocorrer e cumpra vostede co que 
ten encomendado e si quere intervir deixe a alcaldía, xa que non conta coa confianza do Pleno, e 
póñase de voceiro. Si hai algún reparo nos votamos a favor de levantalo." 
6.4.13 ROGO DE AER SOBRE A ORDENANZA DO USO DO GALEGO 
"Como dixemos nun pleno anterior, parece que a tradición pesa moito neste Concello, e dentro 
das tradicións máis arraigadas está o incumprimento e/ ou descoñecemento das ordenanzas 
municipais. 

Se ben cando chegamos á corporación descubrimos un proxecto encargado a unha empresa de 
Porriño por unha conceHería do BNG sobre a recuperación do Val do Maceiras que 
sorprendentemente non estaba redactado en galego, este mes pasado puidemos ver como outro 
proxecto encargado polo Concello, desta vez sobre unha modificación urbanística en Vilavella e 
encargado a uns arquitectos de Vigo, tampouco estaba redactado en galego.



Parecen esquecer que o noso Concello ten unha Ordenanza Reguladora sobre o uso do galego, 
que no seu Capítulo IV, Artigo 7 di: 
Relacións coas empresas privadas. Os estudos, proxectos e traballos semellantes de consultoría, 
asistencias concretas non habituais, servizos específicos e traballos concretos non habituais, así 
como calquera outra de prestación de servizos técnicos que o Concello encargue a terceiros 
dentro do ámbito territorial galego, terán que ser redactados en galego, aínda que a súa 
finalidade esixa, tamén, noutras linguas. 

Vendo que seguen incumprindo as ordenanzas que vostedes mesmo aproban, pois esta 
ordenanza foi asinada polo alcalde do PP Amado Ricón, ROGAMOS cumpran a ordenanza 
reguladora sobre o uso do galego do Concello de Redondela, poñan en valor o noso idioma e 
traballen para normalizar o seu uso.” 

6.4.14 ROGO DE AER SOBRE AS ACTAS DOS PLENOS NA PÁXINA WEB DO CONCELLO 
”No apartado da páxina web do concello "hemerotecas actas dos plenos de anos anteriores a 
2013", temos recollidas as actas ata o ano 2009. Polo que rogamos que vaian subindo as actas do 
período 2005-2008, ambos inclusive, que veñen reflectidos en dito apartado. E corrixan o enlace 
da acta do 6 de xuño de 2013 que non funciona." 
6.4.15 ROGO DE AER SOBRE A CONTESTACIÓN DOS REXISTROS 
"Na Agrupación de Electores xa estamos cansos de demandar en reiteradas ocasións que o 
Concello responda aos nosos rexistros no prazo que a lei recolle. De feito, hai rexistros con máis 
de un ano de antigüidade que aínda non se dig-naron a responder. 
Ademais, nos rexistros que nos Contestan, é habitual recibir un escrito non oficial e sen firma do 
responsable político do asunto en cuestión, ou, no seu defecto, do alcalde. 
Tendo en conta que as cuestións presentadas polo rexistro de entrada do Concello se fan 
mediante un escrito oficial, facémoslles chegar o seguinte ROGO: 
Rogamos que o Concello de Redondela responda aos rexistros de entrada no prazo que a lei 
estipula e mediante documento oficial, xa sexa en formato dixital ou en papel, co seu 
correspondente selo e sinatura do político responsable de cada tema ou, no seu caso, polo 
alcalde." 

6.4.16 ROGO DO PsdeG-PSOE SOBRE LIMPEZA DO PASEO DA PORTELA 
Transcríbese o rogo presentado no RXE en data 04/09/2013 con número asignado 11568: 
"Dende a construción do paseo da Portela, a maleza sempre intentou gañar terreo. As limpezas 
que se levan a cabo neste camiño tan transitado polos veciños e veciñas de Redondela son 
insuficientes, posto que sempre se atopan ramas, herbas e silveiras que trepan a través da 
estrutura de madeira e afean o paseo. 
Ademais, o paso do tempo tamén fai dano ao paseo, e precisa dunha conservación regular para 
que non supoña ningún perigo. 
Por iso, dende o Grupo Municipal do PSdeG-PSOE do Concello de Redondela, ROGAMOS: 
Que se fagan labores de limpeza e de conservación no paseo da Portela para que sempre poida 
estar a punto e en bo estado para os viandantes" 
6.4.17 ROGO DO PsdeG-PSOE SOBRE REPOSICIÓN DUNHA BALAUSTRADA NA AVDA. DE ERNESTINA OTERO 
Transcríbese o rogo presentado no RXE en data 04/ 09/ 2013 con número asignado 11564: 
"O pasado 8 de xullo, a prensa facíase eco dun accidente que tivo lugar na avenida Ernestina 
Otero, a altura do número 47. Un veciño de Cabeiro saíu ileso logo de precipitarse coa súa 
furgoneta ao río Alvedosa, levándose por diante parte da balaustrada. 
Por iso, dende o Grupo Municipal do PSdeG-PSOE do Concello de Redondela, ROGAMOS:



Presidente ) 

. co para os viandantes, ademais de que revisen 

toda a estrutura que se atopa a carón do río para evitar males maiores." 

E non habendo máis asuntos a tratar, a Presidencia levanta a sesión, sendo as vinte e tres horas e 
cinco minutos da data indicada no encabezamento, de todo o que, se estende a presente acta, da 
que, como Secretaria, dou fe.- 

N° 17/2013 

SESIÓN EXTRAORDINARIA CELEBRADA POLO PLENO DO CONCELLO O DÍA 9 DE OUTUBRO DE 2013 
ORDE DO DIA 
1.APROBACIÓN, DE SER O CASO, DA ACTA DA SESIÓN ANTERIOR 
2.APROBACIÓN DA CONTA XERAL DO EXERCICIO 2012 
Na Casa do Concello, sendo as catorce horas do día nove de outubro de dous mil trece, baixo a 
Presidencia do alcalde Javier Bas Corugeira e a asistencia dos/ as concelleiros/ as: Miguel Ángel 
Álvarez Ballesteros, María Teresa París Blanco, Ana María Alonso Alonso, Jesús Crespo López, 
María José Barciela Barros, Erminda Quelle Fernández, Arturo González Barbeiro, Cándido 
Vilaboa Figueroa, Eduardo José Reguera Ocampo, Luís Alberto Orge Míguez, Digna Rosa Rivas 
Gómez, Antonio Cabaleíro Millares, Leonardo Cabaleiro Couñago, Antonio Vázquez Saco, 
Leticia González Guisande, José García Míguez, Cecilia Pérez Orge, Xoan Carlos González 
Campo e Alfonso Blanco Pérez, tamén asistiu o interventor do Concello Ángel Santamarina 
Rivera, actuando como secretaria a secretaria xeral da corporación Ana Begoña Merino Gil, 
constitúese o Pleno do Concello, en sesión extraordinaria, conforme á convocatoria e de acordo 
coa Orde do Día. 
Non asiste, escusando a súa ausencia, o concelleiro Julio Alonso Monteagudo 
INCIDENCIAS 
Con carácter previo ao tratamento dos asuntos incluídos na Orde do Día, a Corporación garda 
un minuto de silencio en lembranza das vítimas da violencia de xénero.- 
A Presidencia declara aberta a sesión, en primeira convocatoria, procedéndose a tratar o 
primeiro punto da Orde do Día. 
1. APROBACIÓN, DE SER O CASO, DA ACTA DA SESIÓN ANTERIOR 
A petición do concelleiro Blanco Pérez, déixase pendente a aprobación da acta da sesión anterior 
correspondente á celebrada con carácter ordinario o día 26/09/ 2013 para os efectos de ter tempo 
para revisala. 

2. APROBACIÓN DA CONTA XERAL DO EXERCICIO 2012 
ANTECEDENTES 
Expediente relativo á conta xeral do Concello de Redondela do ano 2012 co seguinte resumo: 
"A) BALANCE DE SITUACIÓN: Que expresa a composición e situación patrimonial da 
entidade o día do peche do exercicio; resulta cun total (ACTIVO e PASIVO) de: 44.007.291,11 
euros. 

B) CONTA DE RESULTADOS: Que recolle os resultados do exercicio dende o punto de vista 
económico-patrimonial. Produciuse un aforro de 2.173.181,61 € (mais ingresos que gastos), 
clasificándoos segundo a súa fonte de procedencia nas seguintes apartados:


